Cofnodion cyfarfod Grŵp Ecosystem Ardaloedd Trefol Cymru
17 Gorffennaf 2012 rhwng 10.30 a 13.30
 trwy gynhadledd fideo yn swyddfeydd y Cyngor Cefn Gwlad ym Mangor a Bae Caerdydd
Yn bresennol: Bangor: Pete Frost (Cadeirydd) (PF), David Thorpe (DT), Jan Sherry (JS), Liz Howe (LH) 
Caerdydd: Clare Dinham (CD), Sarah Henshall (SH) (trwy gyfleuster fideogynadledda)
Ymddiheuriadau: Steve Chambers, Emily Meilleur, Becky Sharp, Margaret Underwood, Steve Williams, Nigel Ajax Lewis, Lorraine Frater, Sorrel Jones

	Cyflwyniadau a chroeso

	Ymddiheuriadau a chyflwyno materion i’w trafod dan unrhyw fater arall
	Derbyniwyd y materion canlynol i’w trafod dan unrhyw fater arall:

Prosiect ymchwil chwareli tywod

Cyllid WREN 

Toeon gwyrdd

Tomen Traethlin Talacre 

Defnydd diweddarach o dir llwyd

	Cofnodion y cyfarfod diwethaf
	
	2.1 Bydd angen i bawb roi gwybod i PF am unrhyw gywiriadau i gofnodion y cyfarfod diwethaf erbyn 27 Gorffennaf.

	Prosiect ‘Stepping Stones for Wildlife’ Buglife
	Rhoddodd SH a CD gyflwyniad ar y prosiect ‘Stepping Stones for Wildlife’, a ariennir gan WREN, a chyflwyniad ar waith Buglife.
	4.1 Bydd CD yn ychwanegu nodiadau at y cyflwyniad ac yn ei anfon at PF.
4.2 Bydd PF yn sicrhau bod y cyflwyniad ar gael ar y rhyngrwyd.
4.3 Bydd LH yn anfon at CD fanylion cyswllt entomolegwyr a allai fod o gymorth.

	5
	Cronfa Cryfder ac Amrywiaeth Ecosystemau
	Nododd PF a DT fod 6 chais am grantiau’r Gronfa Cryfder ac Amrywiaeth Ecosystemau wedi’u cyfeirio trwy’r grŵp hwn a bod dau ohonynt wedi bod yn llwyddiannus: prosiect Cysylltedd Ecolegol Llynfi Uchaf a phrosiect Cysylltedd Ecolegol Taith Taf. Gellir darparu manylion pellach am y prosiectau llwyddiannus o gael cais i wneud hynny.
	5.1 Bydd pawb yn cysylltu ag ymgeiswyr posibl er mwyn eu hannog i baratoi ceisiadau ar gyfer prosiectau “trefol” cyn i’r gronfa ddod ar gael y flwyddyn nesaf.
5.2 Bydd PF yn anfon ffurflenni cais eleni at CD er gwybodaeth. (Wedi’i wneud.)

	Prosiect Mapio Cynefinoedd Trefol
	Nododd PF fod y Cyngor Cefn Gwlad wedi gallu cyfrannu £10,000 er mwyn ymestyn prosiect ymchwil DEFRA i ddiffinio a mapio cynefinoedd brithwaith agored ar dir a ddatblygwyd yn flaenorol yng Nghymru. Byddai’r arian yn talu am asesiad pen-desg, gan ddefnyddio’r data sy’n bodoli eisoes, yn ogystal ag arolygon ar bum safle er mwyn helpu i fireinio’r fethodoleg fapio. Mae’n debyg y bydd y safleoedd a gaiff eu dewis at ddiben cadarnhau cywirdeb data’n cael eu dewis o blith ymgeiswyr a nodwyd yn ystod Arolwg Gwaelodlin Gwent o Dir Llwyd.
Nododd CD y gallai safleoedd sy’n rhan o’r prosiect ‘Stepping Stones’ ategu’r broses o gadarnhau cywirdeb data, ac y gellid cyfrannu’r data am bob safle at gronfa ddata arfaethedig y DU.
	6.1 Bydd JS a CD yn ymweld â safleoedd tomenni rwbel gweithfeydd glo sydd yn ardal y prosiect ‘Stepping Stones’ yn ystod 2013.
6.2 Bydd PF yn ychwanegu eitem cynllun gwaith ynghylch asesu a oes unrhyw is-haenau wedi’u colli gan fethodoleg DEFRA.

(Wedi’i wneud ar 19/7/12.)

	Yr Un Corff Amgylcheddol a Fframwaith yr Amgylchedd Naturiol
	Ychydig iawn o wybodaeth bellach a oedd ar gael am yr Un Corff Amgylcheddol a Fframwaith yr Amgylchedd Naturiol. Nodwyd bod ymatebion y grŵp hwn i’r ymgynghoriadau wedi’u cydnabod ac y gellid disgwyl iddynt gael effaith, o gofio diddordebau Gweinidog presennol yr Amgylchedd. Roedd LH wedi trefnu cyfarfod â David Parker (Cyfarwyddwr Tystiolaeth a Chyngor y Cyngor Cefn Gwlad) a Martin Cox i drafod y camau nesaf ar gyfer papurau ecosystemau C3 Fframwaith yr Amgylchedd Naturiol.
Cytunwyd y dylid gwahodd staff Asiantaeth yr Amgylchedd a’r Comisiwn Coedwigaeth a oedd â diddordeb penodol mewn materion trefol i gyfarfod dilynol o’r grŵp hwn, pe na bai’r cyfarfod ar gyfer staff sy’n ymwneud ag ardaloedd trefol, cyn ffurfio’r Un Corff Amgylcheddol, yn cael ei gynnal yn unol â’r bwriad.
	7.1 Bydd PF yn paratoi ar gyfer gwahodd staff Asiantaeth yr Amgylchedd a’r Comisiwn Coedwigaeth sydd â diddordeb mewn materion trefol i un o gyfarfodydd y grŵp hwn.

	Anghenion o ran ymchwil a bylchau mewn tystiolaeth
	Amlinellodd PF gynlluniau (tymor hir) yr Arolwg Ordnans i ychwanegu gwybodaeth am deipoleg at bolygonau ‘MasterMap’ sy’n cynrychioli mannau gwyrdd mewn ardaloedd trefol. Mae Greenspace Scotland yn arwain y trafodaethau.
Nodwyd ei bod yn ymddangos bod anghysondebau difrifol yn perthyn i haen “drefol” gyfredol y System Wybodaeth Ddaearyddol, a ddefnyddir gan Lywodraeth Cymru.

Cytunwyd bod angen darparu haen briodol, gywir y cytunir arni ar gyfer y System Wybodaeth Ddaearyddol, sy’n dangos ardaloedd trefol yng Nghymru.
Roedd y grŵp hwn wedi llunio sail resymegol ar gyfer rheoli safleoedd tir llwyd fel safleoedd unigol ac fel poblogaethau. Fodd bynnag, nid oedd unrhyw ganllaw awdurdodol sy’n seiliedig ar dystiolaeth ar gael ynghylch y pwnc i ymdrin â’r materion canlynol: sut i reoli safleoedd unigol; sut i benderfynu a ddylid rheoli safleoedd unigol; a sut i sicrhau y ceir cyfres o safleoedd yn y dirwedd ehangach.
	8.1 Bydd LH a JS yn adolygu haen “drefol” y System Wybodaeth Ddaearyddol, a ddefnyddir gan Lywodraeth Cymru, ac yn rhoi sylwadau arni.

8.2 Os bydd LH a JS yn penderfynu nad yw haen “drefol” y System Wybodaeth Ddaearyddol, a ddefnyddir gan Lywodraeth Cymru, yn addas at ei diben, bydd PF yn ychwanegu’r angen am haen drefol at anghenion y grŵp hwn o ran ymchwil.

8.3 Bydd PF yn egluro’r angen am ganllawiau rheoli safleoedd tir llwyd mewn pryd er mwyn cyflwyno’r angen i gyfarfod Cynrychiolwyr Ymchwil Partneriaeth Bioamrywiaeth Cymru.

8.4 Bydd PF yn drafftio manyleb ar gyfer ymchwil i ganllawiau rheoli safleoedd tir llwyd.

	Polisïau
	Adolygwyd y polisïau a’r ddeddfwriaeth yr oedd angen eu llunio neu’u diwygio. Nodwyd y dylai’r grŵp hwn gyfrannu at y Bil Cynllunio newydd.
Ar wahân i ambell eithriad (gweler y camau gweithredu) nid oedd unrhyw newidiadau arfaethedig i bolisïau a deddfwriaeth wedi’u cyflawni, a dylent barhau ar restr Partneriaeth Bioamrywiaeth Cymru.

	9.1 Bydd PF yn gwirio a yw Llywodraeth Cymru wedi ysgrifennu at y prif swyddogion cynllunio ynghylch cynefinoedd brithwaith agored a dulliau amhriodol o adfer safleoedd tir llwyd i’w troi’n ôl yn dir amaethyddol.
9.2 Bydd PF yn ychwanegu eitem ynghylch y Bil Cynllunio at gynllun gwaith y grŵp hwn. (Wedi’i wneud ar 19/7/2012, gweler y llinell amser ar
http://new.wales.gov.uk/topics/planning/planningresearch/planningreview/billtimeline/?lang=cy)
9.3 Bydd PF yn briffio John Hamer ynghylch yr angen i sicrhau nad yw’r Un Corff Amgylcheddol yn dilyn polisi o ddadlau o blaid adfer tir llwyd mewn modd amhriodol. (Wedi’i wneud ar 19/7/12.)

	Unrhyw fater arall
	Prosiect ymchwil chwareli tywod

Nododd LH fod y Cyngor Cefn Gwlad yn ariannu arolwg o anifeiliaid di-asgwrn-cefn ar safleoedd chwareli tywod yn y gogledd-ddwyrain, gyda’r nod o ddarparu gwybodaeth am waith rheoli ac adfer priodol.

Cyllid WREN 

Nododd JS na cheir digon o gynrychiolaeth o Gymru mewn ceisiadau am gyllid WREN ac y byddai’r gronfa’n cau ar gyfer ceisiadau o 2014 ymlaen, er bod modd cynllunio bod prosiectau a gyllidir yn cael eu cwblhau hyd at bum mlynedd yn ddiweddarach. Ymddengys fod y panel yn hoff o geisiadau arloesol megis y prosiect ‘Stepping Stones’.
Toeon gwyrdd

Nododd CD fod Buglife wedi cynnal arolwg o anifeiliaid di-asgwrn-cefn ar 6 tho yn Llundain ac wedi llunio canllaw ynghylch toeon gwyrdd bioamrywiol (a gafodd ei ddosbarthu’n flaenorol gan PF).
Tomen Traethlin Talacre 

Nododd DT fod cais newydd gael ei gyflwyno i ddefnyddio Tomen Traethlin Talacre fel deunydd llenwi ar gyfer datblygu porthladd newydd sy’n gysylltiedig â datblygiadau ffermydd gwynt. Byddai’r cyfuniad hwn yn dinistrio’r Safle o Ddiddordeb Gwyddonol Arbennig ac yn difrodi’r Ardal Cadwraeth Arbennig a safleoedd Ramsar.

Defnydd diweddarach o dir llwyd 
Nodwyd bod tir llwyd yn dal yn destun gwaith datblygu a defnydd diweddarach amhriodol.


	10.1 Bydd LH yn dosbarthu adroddiad ynghylch yr arolwg o chwareli tywod.
10.2 Bydd JS yn paratoi nodyn briffio ynghylch cyllid WREN, a bydd PF yn ei ddosbarthu.
10.3 Bydd CD/SH yn anfon adroddiad ynghylch toeon gwyrdd Llundain at PF er mwyn iddo ef ei ddosbarthu i’r grŵp hwn.
10.4 Bydd CD/SH yn paratoi ar gyfer cyflwyno cais i’r Gronfa Cryfder ac Amrywiaeth Ecosystemau ar gyfer cynnal prosiect toeon gwyrdd yng Nghymru.
10.5 Bydd PF yn trefnu ymweliad â safle ar gyfer y grŵp hwn er mwyn gweld to cerrig afon yn Aberystwyth.

10.6 Bydd PF yn ychwanegu eitem cynllun gwaith ynghylch paratoi datganiad ar doeon gwyrdd. (Wedi’i wneud ar 19/7/12.)
10.7 Bydd DT yn cysylltu â thîm rhanbarthol y Cyngor Cefn Gwlad ar unwaith ynghylch Tomen Traethlin Talacre.
10.8 Bydd PF yn rhoi gwybod i gynllunwyr ym Mhencadlys y Cyngor Cefn Gwlad ynghylch y bygythiad i Domen Traethlin Talacre. (Wedi’i wneud ar 17/7/12.)
10.9 Bydd LH a JS yn llunio rhestr o safleoedd tir llwyd y cafodd eu diddordeb biolegol ei ddifrodi gan ddefnydd diweddarach amhriodol.

10.10 Bydd DT yn gofyn i uned cyllid allanol Asiantaeth yr Amgylchedd fapio’r cyllid sydd ar gael ar gyfer gweithgareddau cadwraeth ar safleoedd tir llwyd a safleoedd trefol.

	Camau gweithredu’r cyfarfod diwethaf

	Nodwyd bod y camau gweithredu canlynol wedi’u cyflawni:
4.1, 4.2, 5.1, 5.2, 5.3, 5.4, 5.5, 6.1, 7.1, 9.1, 9.2, 10.1, 10.2 10.3

Roedd camau gweithredu 6.3 a 6.4 wrthi’n cael eu cyflawni, ac nid oedd disgwyl iddynt fod wedi’u cyflawni eto. 
(Cam gweithredu 6.3 – Bydd PF yn siarad â Gwynedd/Conwy/grwpiau Cynlluniau Gweithredu Bioamrywiaeth Lleol.
Cam gweithredu 6.4 – Bydd PF yn siarad mewn cyfarfodydd Cynlluniau Gweithredu Bioamrywiaeth Lleol ac yng nghyfarfod nesaf grŵp Cynlluniau Gweithredu Bioamrywiaeth Lleol Gogledd Cymru)

7.2 Wedi’i ddwyn ymlaen
(Cam gweithredu 7.2 – Bydd PF yn anfon manylion ynghylch sut i reoli diweddariadau o Linkedin.)

7.3 Yn parhau
(Cam gweithredu 7.3 – Bydd angen i aelodau’r Cyngor Cefn Gwlad edrych ar dudalennau’r fewnrwyd a rhoi gwybod i PF am unrhyw erthyglau y gellir eu dosbarthu i’r grŵp)
8.1 Dylai’r pwynt hwn fod yn eitem ar yr agenda
Cam gweithredu 8.1 – Bydd JS yn anfon geiriad at PF ynghylch y gwendid mewn trefniadau cynllunio sy’n caniatáu i safle gael ei glirio cyn i ganiatâd cynllunio gael ei roi.
10.2 Roedd y cam gweithredu hwn wedi’i gwblhau, ond hyd yn hyn nid oedd Dafydd Fryer wedi’i enwebu i ymuno â’r grŵp hwn.
10.4 Teimlwyd ei bod yn rhy anodd cael digon o aelodau i fynychu cyfarfod ffurfiol yn Rhyd-y-mwyn, felly penderfynwyd cynnal taith maes yno yn lle hynny.
	11.1 Bydd PF yn gofyn i Tracey Lovering am ddyddiad cyfarfod nesaf grŵp Cynlluniau Gweithredu Bioamrywiaeth Lleol Gogledd Cymru. (Wedi’i wneud ar 19/7/12.)
11.2 Ar ôl cael adroddiad gan JS, bydd PF yn ychwanegu eitem at agenda’r cyfarfod nesaf ynghylch y gwendid mewn trefniadau cynllunio sy’n caniatáu i safle gael ei glirio cyn i ganiatâd cynllunio gael ei roi.

11.3 Bydd PF yn gofyn i Chris Tucker (Comisiwn Coedwigaeth) gadarnhau bod Dafydd Fryer wedi ei enwebu i ymuno â’r grŵp hwn. (Wedi’i wneud ar 19/7/12.)
11.4 Bydd DT yn trefnu taith maes swyddogol ond anffurfiol i Ryd-y-mwyn.



	12
	Lleoliad a dyddiad y cyfarfod nesaf
	
	12.1 Bydd PF yn gwneud ymholiadau ynghylch dyddiad a lleoliad ar gyfer y cyfarfod nesaf. (Wedi’i wneud ar 19/7/12.)


